
Ac.nr.9997/2021

GJYKATA E APELIT E KOSOVES NE PRISHTINE, né kolegj té pérbéré nga gjyqtarét Kujtim
Pasuli — kryetar i kolegjit dhe Malsor Kryeziu e Fatmir Baloku - anétaré té kolegjit, né ¢éshtjen
juridike té paditéses Posta dhe Telekomunikacioni i Kosovés (PTK), me seli né Prishting, té cilén
me autorizim e pérfagéson i autorizuari S. Th. nga Prizreni, kundér té paditurit N.P.T. SH., nga
fshati Zh., Komuna e Prizrenit, té cilén me autorizim e pérfagéson, av. R. B. nga Prizreni, pér
shkak té& kompensimit té démit, vlera e kontestit 2.283.00 €, duke vendosur lidhur me ankesén e
paditéses, té paragitur kundér Aktgjykimit té Gjykatés Themelore né Prizren, Departamenti i
Pérgjithshém, C.nr.1780/2019 té datés 07.09.2021, né seancén e kolegjit t¢ mbajtur me daté
02.05.2024, mori kété:

AKTVENDIM

I. Gjykata e Apelit e Kosoveés né Prishting, Departamenti i Pérgjithshém-Divizioni Civil, shpallet
jo kompetente né piképamje Iéndore, pér té vendosur né kété céshtje juridike kontestimore.

I1. Pas plotfugishmérisé sé kétij aktvendimi Iénda t'i dérgohet Gjykatés Komerciale né Prishtiné

Dhomeés sé Shkallés sé Dyté-Departamentit pér Céshtje Ekonomike, si gjykaté kompetente, né
piképamje léndore.

Arsyetim

Gjykata Themelore né Prizren, Departamenti i Pérgjithshém, me Aktgjykimin e atakuar C.nr.
1780/2019 té datés 07.09.2021, ka vendosur:

“I. REFUZOHET né térési e pabazuar kérkesépadia e paditéses Posta dhe Telekomunikacioni
I Kosovés (PTK), me seli né Prishtin€, me ané t€ sé cilés kané kérkuar qé té “Obligohet i padituri

N.P.T.Sh.nga fshati Zhur, Komuna e Prizrenit”, qé né¢ emér t€ kompensimit t& démit paditéses
t’1 paguajé shumén prej 2,283.00 euro, me kamaté ligjore prej 3.5 %, nga dita e paraqitjes sé
padisé deri né pagesén definitive dhe té obligohet i padituri me té gjitha shpenzimet e procedurés
kontestimore, né lartésiné té cilén e cakton gjykata”.

Il. DETYROHET paditésja PTK, g€ né emér té shpenzimeve procedurale, t’ia paguaj té
paditurit N.P.T.Sh. shumén prej 1,327.00 euro, té gjitha kéto brenda afatit 15 ditor nga dita e
plotfugishmérisé€ s€ aktgjykimit, nén kércénim t€ pérmbarimit me dhuné.”

Kundér kétij aktgjykimi né afatin ligjor ka paragitur ankesé paditésja Telekomi i Kosovés (PTK),
pér shkak té:

-shkelje thelbésore té dispozitave té procedurés kontestimore,

-vértetimit té gabuar dhe jo té ploté té gjendjes faktike,

-aplikimit té gabuar té sé drejtés materiale dhe

-vendimi pér shpenzimet procedurale, me propozim gé Gjykata e Apelit e Kosovés, gé té
aprovohet e bazuar ankesa e paditésit té aprovohet né térési e bazuar padia dhe kérkesépadia e
paditésit dhe t€ detyrohet i1 padituri q€ t’ia paguaj paditésit shumén prej 2.283,00 €, né emér té
kompensimit t& démit, me kamaté ligjore prej 3.5 % nga dita e paraqgitjes sé padisé deri né
pagesén definitive, si dhe shpenzimet e procedurés kontestimore, ose té aprovohet e bazuar
ankesa dhe aktgjykimi i goditur té prishet dhe Iénda ti kthehet gjykatés sé shkallés sé paré né
rigjykim dhe vendosje.

Pérgjigje né ankesé nuk éshté parashtruar.

Pas shqgyrtimit té ankesés dhe shkresave té 1éndés, Gjykata e Apelit- kolegji i késaj gjykate
vleréson se, pasi gé palét né kété proceduré paditésja dhe i padituri jané persona juridiké, atéheré
pér vendosje né kété ¢éshtje juridike kontestimoe, kompetent né piképamje Iéndore éshté Gjykata
Komerciale-Dhoma e shkallés sé dyté-Departamenti pér Céshtje Ekonomike, e kjo bazuar né
dispozitén e nenit 13 par.1 pika 1 dhe par.2 té Ligjit pér Gjykatén Komerciale.

Ligji nr. 08/L-015, pér Gjykatén Komerciale parasheh gé kompetente pér té vendosur né kété
céshtje kontestimore né bazé té nenit 10 e lidhur me nenin 13 té kétij ligji éshté Gjykata
Komerciale, ngase sipas dispozités sé nenit 10 par.1 parashihet se “Gjykata Komerciale gjykon
céshtjet brenda kompetencés sé saj né dnomat e shkallés sé paré dhe né dhomat e shkallés sé
dyté. Vendimet e dhomés sé shkallés sé paré jané té barasvlershme me vendimet e Gjykatave
Themelore, kurse vendimet e dhomés sé shkallés sé dyté jané té barasvlershme me vendimet e
Gjykatés s€é Apelit”, ndérsa sipas dispozités s€ nenit 13 par. 1 pika 1.1 parashihet qé “Gjykata
Komerciale éshté kompetente pér té gjykuar dhe ka juridiksion ekskluziv pér té gjykuar né
dhomat e shkallés sé paré dhe dhomat e shkallés sé dyté dhe até sipas pikés 1.1 kontestet ndérmjet
shogérive tregtare vendore dhe té huaja, si dhe kontestet ndérmjet personave juridik publik dhe
privat né lidhje me ¢éshtjet e ndérsjella tregtare si dhe ¢éshtjet e tjera mes tyre.”

Prandaj, mbi bazén e té dhénave si mé lart, Ju dorézojmé né kompetencé té métejme kété l1éndé
bashké me té gjitha shkresat e saj pér té vendosur sipas ankesés, e ushtruar kundér Aktgjykimit
té Gjykatés Themelore né Prizren, Departamenti i Pérgjithshém C.nr. 1780/2019 té datés
07.09.2021.

Nga té lartcekurat e né bazé té dispozités sé nenit 13 par.1 pika 1 dhe par.2 té Ligjit pér Gjykatén

Komerciale, e lidhur me nenin 77 dhe 17 té LPP-sé, si dhe nenin 29 dhe 208 té LPK-sé u vendos
si né dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr.9997/2021, me daté 02.05.2024

Gjyqtari
Kujtim Pasuli

